
Wiidanokiinding Izhichigewinan

◦ KEB Waasamowin-asabiing Eko-niizhing Gikinoo’amaagewigamig

◦ Ezhi-maajiishkaang Inaakonigewin

◦ Getizijig miinawaa Bemi’iwed Izhi-Gikinoo’amaagewin Izhichigewinan

Wiidanokiindiwinan
Dagwaagig Ningoji Akiing Gaganoonidiwinan

Megwaa Binaakwii-giizis miinawaa Gashkadini-giizis, Dagwaagig Ningoji Akiing Gaganoonidiwinan                                                                                              

gii-atewan imaa aazhawayi’ii AES. Onow niizhogon izhi-gaganoonidiwinan gii-onji-maawanji’idiwag 

debendaagozijig Ezhichigewaad iw Wenjibaajig Ishkoniganan, waadanokiindijig Ningoji Akiing 

Gikinoo’amaagewigamig Inaakonigewinan, Ogimaawiwin Gikinoo’amaagewin wenji-gaagiigidojig, miinawaa 

KEB                                               

enokiijig ji-izhi-okwiinowaapan miinawaa ji-dibaadodamowaapan ningoji akiing nitamichigewinan.                        

Nitami-giizhig endaso-dagwaagig gaganooniding gegoo waa-ayaamowaad ningoji akiing gaagidojig 

wenjibaajig Wenji-izhichigeng Ishkoniganan ji-gaganoonaapan KEB enokiinijin ji-agindamowaad oshki-

izhichigewinan wezhichigaadenig, ji-maada’oonidiwaad wii-izhi-inanokiiwaad, miinawaa ji-dazhindamowaad 

ningoji akiing nitamichigewinan.

Apii niizho-giizhigak gaganooniding, igiw PFN gaagidojig miinawaa KEB enokiijig owiidabimigoon 

debendaagozinijin wiidanokiinding Ningoji Akiing Gikinoo’amaagewigamig Gaagidonijin miinawaa EDU. 

Maamawi, bebezhig wekwiinojig odazhindaanaawaa enanokiiwaad ji-maajiishkaanid gekinoo’amaagozinijin 

miinawaa oniigaanaabandaanaawaa wiidanokiindiwin waa-dazhiikaming maamawi.

Inendamowinan Waa-dazhindaming onow:

Miigwech gakina awiya gaa-bi-maawanji’idid 
miinawaa gaa-bi-maada’ookiid imaa Dagwaagig 

Ningoji Akiing Wenji-gaganooniding maanda 
gikinoonowinagak!

Dagwaagig Ningoji Akiing Gaganoonidiwinan

• Binaakwii-giizis 9th miinawaa 10th:
Ningoji Akiing 2

• Binaakwii-giizis 16th miinawaa 17th:
Ningoji Akiing 3

• Binaakwii-giizis 23rd miinawaa 24th:
Ningoji Akiing 4

• Gashkadini-giizis 6th miinawaa 7th:
Ningoji Akiing 1

Jordans’ Principle Wenji-nandagikenjigeng 
Izhichigewin Binaakwii-giizis 1st, 2024

Anishinaabe Inwewin Gekinoo’amaaged Netaa-
nandagikenjigeng Wayaawiyeyaanig Binaakwii-giizis 
8th, 2024

Waa-ayaaming gegoo Waa-izhi-nandagikenjigeng 
miinawaa Menaadendaming Gidabinoojiinyiminaanig 
Omiigiwewiniwaan Gashkadini-giizis 26th, 2024

REA Wenji-nandagikenjigeng Izhichigewin Binaakwii-
giizis 30th, 2024

Niigaanaabing

Niigaan Gidizhaamin 
Gaganoonidiwin 
Iskigamizigewi-giizis 
8th & 9th, 2025

Ziigwang Ningoji Akiing 
Gaganoonidiwinan

•Namebini-giizis 7th, 2025: Ningoji Akiing 4
•Namebini-giizis 14th, 2025: Ningoji Akiing 3
•Namebini-giizis 21st, 2025: Ningoji Akiing 2
•Namebini-giizis 28th, 2025: Ningoji Akiing 1

Anishinaabe Inwewin Gekinoo’amaaged 
Netaa-nandagikenjigeng Wayaawiyeyaanig 
Gashkadini-giizis 26th, 2024

Waasamowini-asabiing Gaagidod 
Memeshkwad: Ocean Cherneski Gashkadini-
giizis 27th, 2024

Wezhichigaadeg Manaadendaming 
Inaadiziwin Bebezhig Aya’aa 
Gikinoo’amaagewin Inaakonigewinan 
Manidoo-giizisoons 10th, 2024

Wezhichigaadeg Manaadendaming 
Inaadiziwin Bebezhig Aya’aa 
Gikinoo’amaagewin Inaakonigewinan 
Manidoo-giizisoons 10th, 2024

Waasamowin-asabiing Gaagidod 
Memeshkwad: Kelsey Borgford miinawaa 
Tessa Pizzale Manidoo-giizisoons 17th, 2024



Ganawaabandan iw Waasamowin-asabiing Gaagidod Aanike-ayi’iin 

Memeshkwad izhichigewin imaa eyaawaad Kelsey miinawaa Tessa omaa! 

Ningoji Akiing Epiitendaagwak

AES Weshkiniigijig Ogaganoonidiwiniwaa: Waasamowin-asabiing Gaagidojig Aanike-ayi’iin Memeshkwad

Apii Gashkadini-giizis 27th miiinawaa Manidoo-giizisoons 17th, 2024, iw AES Weshkiniigijig 

Gaganoonidiwin gii-onji-atewan oshki-nitam niizh izhichigewinan iniw Waasamowin-asabiing Gaagidod 

Aanike-ayi’iin Memeshkwad. Iw Weshkiniigijig Gaagidojig Aanike-ayi’iin izhichigewin aawan gaa-

izhitoowaad igiw Weshkiniigijig Gaagidojig, gaa-inanokiiwaad ji-inaakonigewaad, ji-izhi-achigewaad, 

miinawaa ji-izhi-dazhiikamowaad iniw izhichigewinan, onji aazhawayi’ii AES. Gaa-animikawinjig gii-

maada’ookiiwag waa-gichi-ayaamowaad, gaa-giizhitoowaad, miinawaa gaa-izhi-zanagadinig megwaa wii-

izhi-ayaamowaapan gaa-izhichigewaad. Oshki-nitam niizh izhichigewinan gaa-onji-giigidojig Weshkiniigijig 

onjibaawag Biigitigong Nishnaabeg, Netmizaaggamig Nishnaabeg, Moose Cree First Nation, miinawaa 

Nbissing. Endaso-bebezhig gaagidod memindage odazhindaanaawaan iw gechi-apiitendaagwakin 

odinaadiziwiniwaan ji-onji-naadamaagowaapan miinawaa ji-onji-inanokiiwaapan.

Oshki-nitam niizh izhichigewinan gaa-onji-giigidojig Weshkiniigijig onjibaawag Biigitigong Nishnaabeg, 

Netmizaaggamig Nishnaabeg, Moose Cree First Nation, miinawaa Nbissing. Endaso-bebezhig gaagidod 

memindage odazhindaanaawaan iw gechi-apiitendaagwakin odinaadiziwiniwaan ji-onji-

naadamaagowaapan miinawaa ji-onji-inanokiiwaapan.

Izhichigewinan gii-achigaadewan megwaa gikinoo’amaageng giizhigak ji-inendaagoziwaapan 

gikinoo’amaaganag wekwiinowaad aazhawayi’ii eyaajig ningoji akiing ji-ganawaabandamowaad iw 

mazinaatesijigewin gemaa gaye ji-atoowaad gagwedwewinan ji-nakwetaminid gaagidonijin.

Onow mayaamiikwendaagwakin izhichigewinan gii-izhi-achigaadeg mazinaatesijigewining miinawaa gii-

achigaadewan imaa AES YouTube mazinaatesijiganing: @anishinaabekeducationsystem5941

Manidoo-giizis 2025 – Wiindamaagewin Dasweg 2 

Anishinabek Education System in Partnership – 
Anishinaabe Gikinoo’amaagewin 



 

Manidoo-giizis 2025 – Wiindamaagewin Dasweg 3

Pending Logic Model approval

Dinoo Gikinoo’amaagewin Nitaa-anokiiwin Ozhichigaadeg Izhichigewinan

Apii Gashkadini-giizis 12th miinawaa Manidoo-giizisoons 10th, 2024, iw KEB gii-onji-ayaa Dr. 

Pamela Toulouse, gaa-maada’ookiid gekendang onji getizinijin, gekinoo’amaagenijin, miinawaa 

endanakiinijin ishkoniganing megwaa ningo-diba’igan waasamowin-asabiing Naawakwe-wiisining 

miinawaa Nandagikenjigeng izhichigewinan.

Megwaa Gashkadini-giizis izhichigewin, Waa-ayaaming Waa-nandagikenjigeng miinawaa 

Menaadendaming Omiigiwewiniwaan Gidabinoojiinyiminaanig, Dr. Toulouse ogii-dazhindaan 

nesidotaming omiigiwewiniwaan gidabinoojiinyiminaanig iw inagakeyaa ge-izhi-gikinoo’amaageng 

weweni. Megwaa gii-izhichigeng, aabajichiganan, izhichigewinan, miinawaa waa-izhichigeng gaa-

maada’ookiing onji gaa-izhichigejig aazhi ji-inaabajitoowaad.

Apii Manidoo-giizisoons, Dr. Toulouse ogii-dazhindaan Wezhichigaadegin Inaadiziwin 

Manaadendaming Bebezhig Aya’aa Gikinoo’amaagewin Inaakonigewinan (IEPs). Dr. Toulouse ogii-

dazhindaan gechi-apiitendaagwakin iniw IEPs wiidanokiinding ozhitoong, miziwe ezhi-ozhitoong, 

miinawaa weweni gii-inendaam ji-inaabajitoong ji-naadamaagowaad gekinoo’maagozijig.                                                                                                                                                                               

Onow izhichigewinan gii-onji-ayaawag 343 gaa-izhichigejig, miinawaa mazinaatesijigewinan gii-izhi-

achigaadewan imaa KEB Waasamowin-asabiing Wenji-nandagikenjigeng. Gii-onji-ateniwan ji-izhi-

nitaa-anokiiwaad izhichigewinan onji gekinoo’amaagejig memindage go inaadiziwin 

manaadendaming gagwejichigewinan ji-naadamaagowaad gekinoo’maagozijig wii-izhi-

maajiiishkaawaad, wezhichigaadegin wiijiinding wenji-nandagikenjigeng, miinawaa ji-izhi-

naadamaagowaad ji-mino-ayaawaad.

Epiitendaagwak Wiindamaageng wenjibaamagak Aanike-ayi’ii Nitaa-Gikinoo’amaagewin Inaakonigewin Wiidanokiindiwin 

Bebezhigogaan Wiindamaagewin apii biinish Manidoo-giizisoons 31, 2024 

Manidoo-giizis 2025 – Wiindamaagewin  Dasweg 4 

Dazhiikaming Ezhi-zhiingenimind Anishinaabe

Apii Binaakwii-giizis 30th, 2024, iw KEB gii-onji-atemagadini gikinoo’amaagewin izhichigewin 

weshkiniigijig gekinoo’maagozijig ji-izhichigewaapan waasamowin-asabiing waa-izhi-

gikinoo’amaagoziwaapan ji-nisidotamowaapan miinawaa ji-dazhiikamowaapan zhiingenindiwin.

Maanda megwaa ningo-diba’igan izhichigewin gii-atemagadini megwaa gikinoo’amaageng 

giizhigadinig gekinoo’amaagejig ji-izhichigewaapan ogikinoo’amaaganan gaye. Iw izhichigewin gii-

ateni ji-gikendamowaapan gekinoo’amaagozijig gaa-izhiwebak miinawaa geyaabi noongom ezhi-

zhiingeninding wiin dash ji-izhi-gikendamowaapan gekinoo’amaagozijig aabajichiganan ji-

gashkitoowaad zhiingenindiwin apii waabandamowaad zhiingeninding.                                                                                                                                                                                                                                                                                                                                                                                                                                                                                                                                                      

Iw Waandaming Zhiingenindiwin Aabajichigan daa-odaapinigaade giishpin waa-ayaaming 

miinawaa daa-inaabajichigaade ji-wiindaming zhiingenimind. Wenji-wiindamaageng izhichigewin 

Waandaming Zhiingenindiwin Aabajichigan da-atemagad Manidoo-giizis 28th, 2025,  onji 3:30 – 

4:30 pm miinawaa da-maada’ookiim waa-inaabajichigaadeg iw aabajichigan miinawaa waa-

wiindamaageng ge-izhiwebak apii wiindamaagewin ozhichigaadeg aabajichigaadeg aabajichigan. 

Maanda izhichigewin wenzipazh giishpin waa-odaapinamowad.

Unknown

onizhishin! geget gigii-izhi-
doodaw ji-izhi-

naanaagadawendamaanbaan.

Unknown

- Ezhichiged, Wezhichigaadeg  Manaadendaming Inaadiziwin IEPs

Anishinabek Education System in Partnership – 
Anishinaabe Gikinoo’amaagewin 




